
Innarluutilinnik sullissisutut atorfillit ilinniagaqarnissaat, ilinniaqqittarnissaat 

pikkorissartarnissaallu pillugu nuna tamakkerlugu periusissiornissamut iliuusissatullu 

pilersaarusiornermik Naalakkersuisut suliaqaqqullugit Inatsisartut aalajangiiffigisassaattut 

siunnersuut. Periusissiaq iliuusissatullu pilersaarut kingusinnerpaamik UKA2022 

saqqummiunneqassaaq, iliuuserisassatullu siunniunneqartut qanoq nalilersorneqartarnissaat 

pillugu pilersaarummik amma imaqassalluni. 

(Inatsisartunut ilaasortaq Sofia Geisler, Inuit Ataqatigiit) 

 

 

Akissut 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

 

Aappassaaneerinninneq 

 

Aallarniutigalugu Naalakkersuisut sinnerlugit Kultureqarnermut, Ilinniartitaanermut, 

Ilisimatusarnermut Ilageeqarnermullu Ataatsimiititaliaq qutsavigerusuppara peqqissaartumik 

isumaliutissiissusiornera pillugu.  

 

Ataatsimiititaliap qanoq iliuuseqarluni amerlanerusut ilinniagaqalernissaat anguneqassanersoq 

Naalakkersuisuninngaanniit malinnaatitsinissartik naatsorsuutigaa. Tamanna pillugu 

Ataatsimiititaliaq Naalakkersuisunit ilisimatinneqarumaarpoq.  

 

Taamatut naatsumik oqaaseqarluta, Naalakkersuisut innersuutigissavaat siunnersuutaasup 

akuerineqarnissaa.  

